
I DIRPRWYO I’R SWYDDOG ARWEINIOL CORFFORAETHOL:  PORTH 

CYMORTH CYNNAR  

 

Caiff y swyddogaethau canlynol eu dirprwyo i’r Swyddog Arweiniol Corfforaethol:  

Porth Cymorth Cynnar ac i unrhyw swyddogion a awdurdodir ganddo / ganddi o dro i 

dro fel y bo’n briodol ar yr amod bod y swyddogion yn meddu ar gymwysterau addas 

i gyflawni’r dyletswyddau a’r swyddogaethau hynny. 

1. Sicrhau dyraniad cymorth grant y Cyngor Sir ar gyfer y celfyddydau a 

diwylliant a phenderfynu ynghylch hyn. 

1. Swyddogaethau tai strategol, safonau tai ac atal digartrefedd   

 

1.1 Yn meddu ar y prif gyfrifoldeb dros weinyddu’r Gofrestr Tai Cyffredin ar 

gyfer dyrannu tai cymdeithasol y Landlordiaid Cofrestredig sy’n 

gweithredu yn y Sir. 

1.2 Enwebu pobl o'r Gofrestr Dai fel y gall unigolion gael mynediad i'r Sector 

Preifat, Landlordiaid Cymdeithasol Cofrestredig ac Asiantaethau Gosod 

Tai Cymdeithasol yn unol â Rhan 2 Deddf Tai 2014. 

1.3 Cymeradwyo ceisiadau am grantiau a benthyciadau ac am symiau 

ychwanegol yn unol â'r ddeddfwriaeth sydd mewn grym ar y pryd ac yn 

unol â pholisi ac arfer y Cyngor ar y pryd gan ymgynghori â'r Aelod 

Cabinet.  

1.4 Llofnodi, cyhoeddi a chyflwyno Hysbysiadau Statudol o dan bob 

deddfwriaeth berthnasol gan gynnwys ymholiadau am wybodaeth. 

1.5 Gwneud trefniadau i gyflawni gwaith a/neu gyflawni gwaith os bydd 

rhywun heb gydymffurfio â thelerau unrhyw Hysbysiad Statudol 

1.6 Sicrhau llety dros dro ar gyfer y Digartref o dan Ran 2 Deddf Tai (Cymru) 

2014 ac unrhyw ddeddfwriaeth a / neu reoliadau cyfredol a pherthnasol 

eraill. Cyflawnir hyn trwy wneud cytundebau a thenantiaethau gyda 

Landlordiaid Preifat a Landlordiaid Cymdeithasol Cofrestredig ac 

Asiantaethau Gosod Tai Cymdeithasol. 

1.7 Cynnal adolygiadau digartrefedd fel bo'r angen yn unol â Rhan 2 Deddf 

Tai (Cymru) 2014. 

1.8 Rhoddi hawlildiadau i fenthycwyr morgeisi megis Cymdeithasau Tai o ran 

amodau ad-dalu grantiau sy’n ymwneud â Deddf Llywodraeth Leol a Thai 

1989 er mwyn rhoi’r tâl cyntaf ar werth yr eiddo i’r benthycwyr pe gorfodid 

ei werthu ar ôl ei adfeddiannu gan ymgynghori â’r Aelod Cabinet. 

1.9 Gwneud cytundebau enwebu gyda landlordiaid preifat ar ran y Cyngor ar 

gyfer gosod unedau/fflatiau a gaiff eu creu drwy eu cyfaddasu gyda 

chymorth grantiau dewisol.  

1.10 Penderfynu a ddylid hawlio grant yn ôl ar ôl gwaredu neu drosglwyddo 

anheddau’n briodol o dan amgylchiadau sy’n  unol â Pholisi Grantiau a 

Benthyciadau Tai’r Cyngor a/neu  Adran 45(5) Deddf Grantiau Tai, 

Adeiladu ac Adfywio 1996 neu’r Caniatâd Cyffredinol i Adennill Grantiau 

1996 gan ymgynghori â’r Aelod Cabinet. 

1.11 Gweinyddu’r darpariaethau yn Adran 157 Deddf Tai 1985 o ran y 

cyfyngiad a osodir ar yr hen stoc tai gwledig. 

1.12 O ran Deddf Tai 2004: 

1.12.1 gwneud Gorchmynion Rheoli a gweithredu pwerau mynediad i 

gyflawni gwaith (Adran 131 Deddf Tai 2004) 

1.12.2 hysbysu rhywun perthnasol yn gofyn iddo ef/iddi hi ddangos 

unrhyw ddogfennau o dan adran 235 Deddf Tai 2004 (pŵer i 

fynnu bod dogfennau’n cael eu dangos) 

1.12.3 arfer pŵer mynediad (Adran 239 Deddf Tai 2004 pwerau 

mynediad) 

1.12.4 arfer pŵer mynediad i gyflawni gwaith (paragraff 25 Atodlen 7 

Deddf Tai 2004 (Gorchmynion Rheoli Anheddau Gwag “EDMO”), 

a 

1.12.5 chyflwyno hysbysiadau gwella at ddibenion arfer pŵer i gael 

mynediad er mwyn cyflawni gwaith (paragraff 3(4) Atodlen 3 

Deddf Tai 2004) 

1.13 Gwneud trefniadau i gyflawni gwaith os bydd rhywun heb   gydymffurfio 

â thelerau Hysbysiad Statudol neu os bydd rhywun wedi torri telerau 

Hysbysiad Statudol sy’n codi o dan 1.11 uchod. 

1.14 Cyfarwyddo’r adain gyfreithiol ynghylch unrhyw gamau cyfreithiol sy’n 

codi os bydd rhywun heb gydymffurfio â darpariaethau unrhyw 

ddeddfwriaeth y mae dyletswydd ar y Swyddog Arweiniol Corfforaethol 

i’w gorfodi. 

1.15 Penderfynu ynghylch ceisiadau am grantiau tai a phenderfynu  

ynghylch ceisiadau am daliadau dewisol ychwanegol fel y bo’n briodol 

ac o fewn y gyllideb, gan ymgynghori â’r Aelod Cabinet perthnasol. 

1.16 Rheoli a gwneud y defnydd gorau o Grantiau Tai Cymdeithasol a 

ffrydiau cyllido eraill i gynorthwyo'r Awdurdod i gyflawni ei 

rwymedigaethau statudol o ran tai a galluogi anghenion tai lleol i gael eu 

diwallu. 

1.17 Gweithredu a chynnal cynllun cymorthdaliadau rheoli ar gyfer 

Landlordiaid Cymdeithasol Cofrestredig sy’n weithredol yng 

Ngheredigion ac sy’n cynorthwyo â lleoliadau ar gyfer llety dros dro i’r 

digartrefedd gan ddefnyddio eu stoc dai eu hunain. 

1.18 Defnyddio pwerau a dyletswyddau, ac i awdurdodi Swyddogion, o dan 

ddarpariaethau: 

1.18.1 Rheoliadau Effeithlonrwydd Ynni (Eiddo Rhent Preifat) (Cymru a 

Lloegr) 2015; a 

1.18.2 Deddf Rhentu Cartrefi (Ffioedd etc.) (Cymru) 2019 (gan gynnwys 

Rheoliadau a wnaed o dan hynny). 

 

2. 2. Pwerau a dyletswyddau penodol 

2.1 Gweithredu o ddydd i ddydd ac o fewn y cynllun dirprwyo yn y 

meysydd canlynol  

2.1.1.  

a) Ffyrdd o fyw egnïol a chreadigol 

2.1.2. Chwaraeon a gweithgareddau hamdden corfforol a 

gaiff eu darparu neu’u hwyluso gan Ceredigion Actif. 

 

2.1.3.               Tai (gan gynnwys y swyddogaeth tai strategol, tai fforddiadwy (gan 

gynnwys cynorthwyo a chynghori'r Awdurdod Cynllunio Lleol mewn 

perthynas â chytundebau Adran 106), tai arbenigol, atal 

digartrefedd/opsiynau tai, y gofrestr tai cyffredin, diogelwch yn y 

cartref, a Thrwyddedu Tai Amlfeddiannaeth  

2.1.4 Safonau tai ac adnewyddu achredu landlordiaid, arbed ynni yn y cartref,  

2.1.5. Grantiau Cyfleusterau i’r Anabl). 

2.2  Arfer swyddogaethau’r Cyngor o ran digartrefedd / opsiynau tai 

2.3 Arfer swyddogaethau’r Cyngor o ran tai anaddas 

2.4 Arfer swyddogaethau'r Cyngor o ran tai amlfeddiannaeth, gan gynnwys 

penderfynu ynghylch ceisiadau am drwyddedau, rhoi hysbysiadau a 

chymryd camau gorfodi yn ôl yr angen. 

2.5 Arfer pwerau gorfodi’r Cyngor yn y sector tai preifat. 

2.6 Arfer swyddogaeth y Cyngor o ran darparu cofrestr tai cyffredin. 

2.7 Arfer swyddogaeth y Cyngor o ran cyflenwi tai fforddiadwy / cyllid grant. 

2.8 Cymeradwyo neu wrthod ceisiadau am wella tai / grantiau atgyweirio, 

cynlluniau benthyciadau tai a Grantiau Cyfleusterau i'r Anabl gan eu 

gweinyddu. 

2.9 Y pŵer i weithredu camau gorfodi mewn perthynas ag ymddygiad 

gwrthgymdeithasol, gan gynnwys camau angenrheidiol i atal troseddau, 

addysgu a rhoi hysbysiadau cosb benodedig ac, mewn ymgynghoriad â'r 

Aelod Cabinet perthnasol, cyflwyno cais a gwneud Gorchymyn Deddf 

Ymddygiad Gwrthgymdeithasol, Troseddu a Phlismona 2014. 

2.10 Ymgymryd â’r gwaith o werthu eiddo yn orfodol. 

 

 


